
  ТЫҢДАУШЫЛАР ТОЛҚЫҒАН КҮН 
 

 
 

Бәрімізге мәлім, ІІМ Қостанай академиясы Қылмыстық-атқару 

жүйесі мекемелері және ішкі істер органдары үшін сотталғандарды 

түзеу және жазаларды орындау мәселелері бойынша ғылыми-зерттеу 

жұмысын жүргізетін, кәсіптік жоғары заң және жоғары 

психологиялық-педагогикалық білімі бар мамандарды дайындауды 

жүзеге асыратын Орталық Азиядағы арнайы мамандандырылған оқу 

орны. 

Оқу ордасы білім нәрін сіңіріп, болашақта Отанынына және халқына 

адал қызмет етуге, патриоттыққа, адалдық пен адамгершілікке, еңбекке 

баулуға, тәрбиелеуге және тәртіп пен заңдылықты нығайтуға  көп назар 

аудартады. Қазақстан Республикасы ІІМ Қостанай академиясында                         

2013 жылдың қыркүйек айынан бастап ішкі істер органдарының 

тергеушілері мен қылмыстық-атқару жүйесінің қызметкерлері арнайы 

бастапқы оқыту курстарын өтуде.  

Бүгінде міне, еліміздің 15 аймағынан келген арнайы бастапқы оқыту 

курстарының 108 тыңдаушылары екі ай ішінде қылмыстық іс жүргізу 

құқығы, қылмыстық-атқару құқығы, арнайы техника, атыс даярлығы мен 

жауынгерлік күрес әдістерін, педагогика және психология және тағы да 

басқа пәндерді оқып, білім деңгейлерін шыңдады. 

Академия қабырғасында бұл арнайы бастапқы оқыту курсының                                 

4-ші түлектері оқу бітіріп отыр. Академия бастығының міндетін атқарушы 

полиция полковнигі Ербол Төлегенұлы Қаппасов: «Елбасы Нұрсұлтан 

Әбішұлы Назарбаев «Еліміздің келешегі жастардың қолында» деп айтқан. 

Біздің кең байтақ мемлекетіміздің білім беру саясаты қазіргі таңда бір 

мақсатқа бағытталған. Ол – бүкіл әлемдік стандартқа сай білікті мамандар 

дайындап шығару. Қоғамдық тәртіпті қорғау, азаматтардың құқықтары 

мен бостандықтарын қамтамасыз ету, қызметтік және азаматтық 

міндеттеріңізді мүлтіксіз орындау, қызмет жолында білім ордасынан 

игерген білімдеріңді шебер қолдану керек.  Біз, сіздерге үлкен сенім 

артамыз!»,  - деп сөзін аяқтады.  

Тыңдаушыларға Академияның профессорлық-оқытушылар құрамы, 

тәжірибесі мол оқытушылар, магистранттар және ғылым - заңгерлер дәріс 

оқыды.  

Қылмыстық, қылмыстық-атқару құқығы және криминология 

кафедрасымен Қостанай облысы бойынша ҚАЖД-нің мекемелеріне шығу 

сабақтарын ұйымдастырды. Педагогика және психология кафедрасымен 

психологиялық викториналар мен тренингтер өтізілді.  

Тәжірибелі оқыту бағытын нығайту үшін арнайы бастапқы оқыту 

курсының тыңдаушылары үшін Қостанай облысы ІІД шығу сабақтары 

ұйымдастырылды, онда «Бұқаралық ақпарат құралымен ІІО 

қызметкерлерінің өзара қарым-қатынасы, көпшілік алдында сөз сөйлеуге 

және шешендік әдістерге үйрету» тақырыбы бойынша дәрістер өткізілді. 

Қостанай облысы ІІД «Милицейская слава» мұражайына экскурсияға 

барды. Омаров атындағы Қостанай облыстық драмтеатрына бару 

ұйымдастырылды. 

Әскери және дене даярлығы кафедрасының қызметкерлері 

тыңдаушыларға осы екі ай ішінде спорттық секциялар – волейболдан, 

қоян-қолтық ұрыс, қазақша күрес пен жеңіл атлетикадан сабақтар өткізді. 

Қазақстан халқы тілдері күні мерекесіне орай, Академияның тілдер 

кафедрасының аға оқытушысы полиция подполковнигі Г.Ескатовамен 

ұйымдастырылған «Полиглот» викториналық сайысына арнайы бастапқы 

оқыту курсының тыңдаушысы Ернар Биғалиев шешендік өнерімен, 

тапқырлығымен, өзінің жүректен шыққан өлеңімен танымал болды. 

Сондай-ақ, добырада күй тартып, қалалық және облыстық спорт түрлеріне 

қатысып, жүлделі орын иеленген Назгүл есімді қызметкерді де атап өту 

қажет. 

Тыңдаушыларымызға сертификатты ҚР ІІМ Қостанай академиясы 

бастығының орынбасары полиция полковнигі Құралай Хабылқызы 

Сатбаева және Біліктілікті арттыру және қайта даярлау институтының 

бастығы полиция полковнигі Гайда Байғұрқызы Жандарбекова табыс етті.  

Осы салтанатты жиын барысында оқу ордасының мәдени – көпшілік 

шараларына  белсене қатысқан тыңдаушыларға Академия бастығының 

міндетін атқарушы полиция полковнигі Е.Қаппасов грамоталар мен алғыс 

хаттарды табыс етті. Сонымен қатар Академияның профессорлық-

оқытушылар құрамы тыңдаушыларды қуанышты күндерімен құттықтап, 

оларға ақ жол тіледі. 



Салтанатты іс-шара соңында, бастапқы арнайы оқыту курсының 

тыңдаушылары профессорлық-оқытушылар құрамына, қызметкерлерге 

және оқу ордасының тыңдаушыларына концерттік шашуын тарту етті. 

Осылайша, іс-шара аяқталып, шаттық пен арманға толы, мақсат пен 

міндеттерді орындауға әрқашан дайын тыңдаушыларымыз, оқу 

ордасының қабырғасымен қоштасып, естелікке суретке түсті. 

ІІМ Қостанай академиясы 
 


